
   June 21, 2026 

To,  To, 
The Manager-Listing   The Manager-Listing 
The Corporate Relation Department, The Listing Department, 
Bombay Stock Exchange of India Ltd   National Stock Exchange of India Ltd 
Phiroze Jeejeebhoy Towers,   Exchange Plaza, 5th Flr, Plot No C/1 
Dalal Street, Mumbai 400 001.   G Block, BKC, Mumbai-400051. 
BSE Scrip Code-543193    NSE Symbol-DJML  

ISIN: INEOB1K01014 

Dear Sir/Madam, 

Sub: Newspaper advertisement titled ‘Notice of the 17th Annual General Meeting to be held 
over video conference, record date and �inal dividend information’ 

Please �ind enclosed copies of the newspaper advertisement titled ‘Notice of the 17th Annual General 
Meeting to be held over video conference, record date and �inal dividend information. 

This is for your information and records. 

This will also be hosted on the Company’s website, at www.djcorp.in 

Thanking you, 

Yours Sincerely, 

For DJ Mediaprint & Logistics Limited 

Khushboo Mahesh Lalji 
Company Secretary & Compliance Of�icer 
M.No.: A53405 
Encl: a/a 

http://www.djcorp.in/

न्यूयॉर्क, दि. २० 
(वृत्तसंस्था) : जगातील 
आघाडीचे उद्योगपती इलॉन मस्क 
यांना मोठा आर्थिक फटका बसला 
असून त्यांच्या स्पेसएक्स 
कंपनीच्या समभागांमध्ये अवघ्या 
दोन दिवसांत मोठी घसरण 
नोंदवली गेली आहे. समभागांच्या 
किमतीत सुमारे १८ टक्क्यांची घट 
झाल्याने कंपनीच्या बाजारमूल्यात 
तब्बल ५०० अब्ज डॉलर्सची घट 
झाली आहे. याचा थेट परिणाम 
मस्क यांच्या वैयक्तिक संपत्तीवर 
झाला असून त्यांच्या मालमत्तेच्या 
मूल्यात मोठी घसरण झाल्याची 
चर्चा आर्थिक वर्तुळात सुरू आहे. 
अलीकडेच भांडवली बाजारात 
प्रवेश केलेल्या स्पेसएक्सने 
सुरुवातीच्या काही दिवसांत 
गुंतवणूकदारांना आकर्षित केले 
होते. समभागांच्या किमती 
झपाट्याने वाढत असल्याने 
कंपनीचे बाजारमूल्य विक्रमी 
पातळीवर पोहोचले होते. मात्र, 
गेल्या दोन दिवसांत परिस्थिती 
पूर्णपणे बदलली. १६ जून रोजी 
समभागाची किंमत २२५.६४ 
डॉलर्सपर्यंत पोहोचली होती. 
त्यानंतर सातत्याने विक्रीचा दबाव 
वाढल्याने समभाग घसरत गेला 

आणि बाजार बंद होताना त्याची 
किंमत सुमारे १८५ डॉलर्सवर 
आली.

या घसरणीमागे कंपनीच्या 
भविष्यातील मूल्यांकनाबाबत 
निर्माण झालेली अनिश्चितता हे 
प्रमुख कारण मानले जात आहे. 
कृत्रिम बुद्धिमत्ता क्षेत्रातील मोठ्या 
गुंतवणुकीमुळे कंपनीचा खर्च 
झपाट्याने वाढत असल्याची 
माहिती समोर आल्यानंतर अनेक 
गुंतवणूकदारांनी सावध भूमिका 
घेतली. सुरुवातीच्या उत्साहानंतर 
कंपनीचे विद्यमान मूल्यांकन 
वास्तवाशी सुसंगत आहे का, याचा 

पुनर्विचार बाजारात सुरू झाला. 
परिणामी, मोठ्या प्रमाणावर नफा 
वसुली आणि विक्री व्यवहार 
वाढल्याचे दिसून आले. 
बाजारातील आकडेवारीनुसार, 
स्पेसएक्सचे बाजारमूल्य दोन 
दिवसांत सुमारे २.९४ ट्रिलियन 
डॉलर्सवरून २.४४ ट्रिलियन 
डॉलर्सपर्यंत घसरले. यामुळे 
कंपनीच्या एकूण मूल्यांकनात 
सुमारे ५०० अब्ज डॉलर्सची घट 
झाली. या घसरणीचा सर्वाधिक 
फटका कंपनीतील प्रमुख 
भागधारक असलेल्या इलॉन मस्क 
यांना बसला आहे. त्यामुळे त्यांच्या 

संपत्तीच्या मूल्यातही मोठी घट 
झाल्याचे विश्लेषकांचे मत आहे.

दरम्यान, किरकोळ 
गुंतवणूकदारांचा उत्साहही कमी 
होत असल्याचे चित्र आहे. 
सुरुवातीच्या काही सत्रांमध्ये 
मोठ्या प्रमाणावर खरेदी करणाऱ्या 
गुंतवणूकदारांनी आता सावध 
पवित्रा घेतला आहे. बाजार 
संशोधन संस्थांच्या माहितीनुसार, 
गेल्या काही दिवसांत निव्वळ 
खरेदीत मोठी घट झाली आहे. 
त्यामुळे समभागावरील विश्वास 
काही प्रमाणात कमी झाल्याचे 
संकेत मिळत आहेत.

आर्थिक तज्ज्ञांच्या मते, 
नव्याने सूचीबद्ध झालेल्या 
कंपन्यांच्या समभागांमध्ये 
सुरुवातीच्या काळात मोठे चढ-
उतार दिसून येतात. मर्यादित 
उपलब्ध समभाग, उच्च मूल्यांकन 
आणि प्रचंड गुंतवणूकदारांचा 
प्रतिसाद यामुळे किंमतींमध्ये 
अस्थिरता निर्माण होऊ शकते. 
स्पेसएक्सच्या बाबतीतही सध्या 
अशीच परिस्थिती दिसत असून 
पुढील काही आठवड्यांत 
कंपनीच्या कामगिरीकडे आणि 
गुंतवणूकदारांच्या प्रतिसादाकडे 
बाजाराचे लक्ष लागले आहे.

इलॉन मस्क यांना मोठा आर्थिक धक्का; 
स्पेसएक्सच्या समभागांत घसरण झारसुगुडा, दि. २० 

(वृत्तसंस्था) : ओडिशातील 
कोळसा क्षेत्राला नवी दिशा 
देणाऱ्या महत्त्वाकांक्षी कोळसा 
वायूकरण प्रकल्पासाठी भारत 
हेवी इलेक्ट्रिकल्स लिमिटेड 
आणि कोल इंडिया लिमिटेड 
संयुक्तपणे २५ हजार कोटी 
रुपयांची गुंतवणूक करणार 
आहेत. केंद्रीय कोळसा व 
खाणमंत्री जी. किशन रेड्डी यांनी 
ही माहिती दिली. या प्रकल्पामुळे 
खतनिर्मिती क्षेत्राला मोठी 
चालना मिळण्याबरोबरच 
स्थानिक पातळीवर मोठ्या 
प्रमाणात रोजगारनिर्मिती होणार 
असल्याचे त्यांनी सांगितले.

पंतप्रधान नरेंद्र मोदी आणि 
राष्ट्रपती द्रौपदी मुर्मू यांच्या 
उपस्थितीत झालेल्या 
कार्यक्रमानंतर पत्रकारांशी संवाद 
साधताना रेड्डी यांनी कोळशाच्या 
पारंपरिक वापरापलीकडे जाऊन 
नव्या औद्योगिक संधी निर्माण 
करण्याचा केंद्र सरकारचा प्रयत्न 
असल्याचे स्पष्ट केले. कोळसा 
वायूकरण तंत्रज्ञानाच्या 
माध्यमातून कोळशापासून 
विविध औद्योगिक उत्पादने तयार 
करता येणार असून यामुळे 
देशाच्या औद्योगिक विकासाला 
गती मिळेल, असे त्यांनी नमूद 

केले. या प्रकल्पामुळे 
ओडिशामध्ये खतनिर्मिती 
उद्योगासाठी आवश्यक कच्चा 
माल उपलब्ध होण्यास मदत 
होणार आहे. तसेच रासायनिक 
उद्योग, कृत्रिम इंधन निर्मिती 
आणि इतर पूरक उद्योगांनाही 
चालना मिळेल. परिणामी 
राज्यातील औद्योगिक गुंतवणूक 
वाढण्यासह हजारो युवकांना 
रोजगाराच्या नव्या संधी उपलब्ध 
होण्याची अपेक्षा व्यक्त करण्यात 
येत आहे.

केंद्रीय मंत्री रेड्डी यांनी 
सांगितले की, कोळसा वायूकरण 
क्षेत्राच्या विकासासाठी केंद्र 
सरकारने देशभरात ४६ हजार 
कोटी रुपयांची तरतूद केली 
आहे. आयातीवरील अवलंबित्व 
कमी करणे, देशांतर्गत 
कोळशाचा अधिक 
परिणामकारक वापर करणे 
आणि खत व रसायन 

उद्योगांसाठी स्वदेशी पर्याय 
उपलब्ध करून देणे हा या 
धोरणामागील मुख्य उद्देश आहे.

या वायूचा वापर खत, 
रसायने, कृत्रिम इंधन आणि इतर 
औद्योगिक उत्पादनांच्या 
निर्मितीसाठी केला जातो. 
भारताकडे उपलब्ध असलेल्या 
प्रचंड कोळसा साठ्यांचा अधिक 
मूल्यवर्धित वापर करण्यासाठी हे 
तंत्रज्ञान महत्त्वाचे मानले जाते.

केंद्र सरकारकडून स्वच्छ 
आणि कार्यक्षम कोळसा 
वापराला प्रोत्साहन देण्यासाठी 
अशा प्रकल्पांना विशेष पाठबळ 
दिले जात आहे. ओडिशातील हा 
प्रकल्प देशाच्या ऊर्जा आणि 
औद्योगिक क्षेत्रातील 
आत्मनिर्भरतेच्या दिशेने एक 
महत्त्वाचे पाऊल मानला जात 
असून राज्याच्या आर्थिक 
विकासातही त्याचा मोठा वाटा 
राहणार आहे.

मुंबई, दि. २० (प्रतिनिधी) : 
देशातील आघाडीची औषधनिर्मिती 
कंपनी सन फार्मास्युटिकल 
इंडस्ट्रीजने आपल्या उत्पादन 
पोर्टफोलिओचा विस्तार करण्याच्या 
उद्देशाने इनोव्हकेअर 
लाइफसायन्सेस या कंपनीचे संपूर्ण 
अधिग्रहण करण्याचा निर्णय घेतला 
आहे. सुमारे २७१.२ कोटी 
रुपयांच्या या व्यवहाराद्वारे सन 
फार्माला इनोव्हकेअरवरील संपूर्ण 
मालकी आणि नियंत्रण मिळणार 
आहे.

कंपनीने शेअर बाजाराला 
दिलेल्या माहितीनुसार, इनोव्हकेअर 
लाइफसायन्सेसमधील सर्व प्रचलित 

समभाग खरेदी करण्यासाठी करार 
करण्यात आला आहे. हा व्यवहार 
३१ जुलै २०२६ पर्यंत पूर्ण होण्याची 
अपेक्षा व्यक्त करण्यात आली आहे. 
सन फार्माने या अधिग्रहणाला 
धोरणात्मक पाऊल संबोधले असून 
यामुळे कंपनीच्या उत्पादन श्रेणीत 
अधिक बळकटी येईल, असा 
विश्वास व्यक्त केला आहे.

२१ जुलै २०१४ रोजी स्थापन 
झालेली इनोव्हकेअर 
लाइफसायन्सेस ही कंपनी औषधे, 
पोषणपूरक उत्पादने तसेच 
सौंदर्यवर्धक आरोग्यविषयक 
उत्पादने यांचे विपणन, वितरण 
आणि विक्री करते. कंपनीचा संपूर्ण 

व्यवसाय भारतातच केंद्रित आहे. 
गेल्या काही वर्षांत कंपनीने 
सातत्यपूर्ण वाढ नोंदवली असून 
आर्थिक वर्ष २०२५-२६ मध्ये तिचे 
संचालनातून मिळालेले उत्पन्न 
९४.०६ कोटी रुपये होते. 
त्याआधीच्या आर्थिक वर्षात हे 
उत्पन्न ८६.०९ कोटी रुपये होते.

सन फार्माने स्पष्ट केले आहे 
की हा व्यवहार संबंधित पक्षांमधील 
व्यवहाराच्या श्रेणीत येत नाही. 
कंपनीचे प्रवर्तक किंवा प्रवर्तक 
समूहातील कोणत्याही संस्थेचा 
इनोव्हकेअरमध्ये कोणताही हिस्सा 
नाही. तसेच या व्यवहारासाठी 
कोणत्याही सरकारी किंवा नियामक 
संस्थेची स्वतंत्र मंजुरी आवश्यक 
नसल्याचेही कंपनीने नमूद केले 
आहे.

संपूर्ण व्यवहार रोख स्वरूपात 
करण्यात येणार असून एकूण 
मोबदला सुमारे २७१.२ कोटी रुपये 
असेल. या अधिग्रहणामुळे सन 
फार्माच्या औषध आणि 
आरोग्यविषयक उत्पादनांच्या 
व्यवसायाला अधिक विस्तार 
मिळण्याची शक्यता असून भारतीय 
बाजारपेठेतील कंपनीची उपस्थिती 
आणखी मजबूत होणार असल्याचे 
उद्योग क्षेत्रातील तज्ज्ञांचे 
मत आहे.

मुंबई, दि. २० 
(प्रतिनिधी): जागतिक स्तरावर 
वाढते भूराजकीय संघर्ष, 
संरक्षणवादी धोरणे आणि तंत्रज्ञान 
हस्तांतरणावरील वाढती 
निर्बंधात्मक भूमिका लक्षात घेता 
भारताने परकीय भांडवल, 
संरक्षण साहित्य, ऊर्जा आणि 
तंत्रज्ञानावरील अवलंबित्व कमी 
करण्यासाठी अधिक आत्मनिर्भर 
होण्याची गरज असल्याचे मत 
कोटक इन्स्टिट्यूशनल 
इक्विटीजच्या नव्या धोरणात्मक 
अहवालात व्यक्त करण्यात आले 
आहे. देशाने उत्पादन क्षेत्र, 
संशोधन आणि स्वदेशी उद्योगांना 
प्राधान्य देत ‘नव्या स्वातंत्र्य 
चळवळी’सारखी व्यापक आर्थिक 
मोहीम राबवावी, असेही 
अहवालात नमूद करण्यात आले 
आहे.

अहवालानुसार, भारताने 
आतापर्यंत आयात आणि परकीय 
गुंतवणुकीच्या माध्यमातून 
आपल्या अनेक गरजा पूर्ण केल्या 
आहेत. मात्र, जागतिक परिस्थिती 

बदलत असल्याने आयातीवर 
अवलंबून राहण्याचे पर्याय 
मर्यादित होत चालले आहेत. 
त्यामुळे आर्थिक स्थैर्य आणि 
दीर्घकालीन विकासासाठी 
स्वदेशी उत्पादन क्षमतेत वाढ 
करणे अत्यावश्यक बनले आहे. 
आर्थिक वर्ष २०१६ ते २०२६ या 
कालावधीत भारताची व्यापार तूट 
सरासरी सकल देशांतर्गत 
उत्पन्नाच्या ६.४ टक्के इतकी 
राहिली असून चालू 
खात्यातील तूट सुमारे १ 
टक्का होती, असे अहवालात 
नमूद करण्यात आले आहे. 
उत्पादन क्षेत्राबाबत 
अहवालात चिंता व्यक्त 
करण्यात आली आहे. सध्या 
भारताच्या सकल देशांतर्गत 
उत्पन्नात उत्पादन क्षेत्राचा 
वाटा केवळ १३ टक्के असून 
प्रमुख अर्थव्यवस्थांच्या 
तुलनेत तो खूपच कमी आहे. 
देशांतर्गत उत्पादन वाढवून 
आयातीवरील अवलंबित्व 
कमी करणे आणि स्थानिक 

मूल्यवर्धन वाढविणे ही काळाची 
गरज असल्याचे कोटकने स्पष्ट 
केले आहे. कृत्रिम बुद्धिमत्ता 
तंत्रज्ञानामुळे पारंपरिक सेवा 
क्षेत्रांवर परिणाम होण्याची 
शक्यता असल्याने सॉफ्टवेअर 
निर्यात आणि परदेशी चलन 
पाठवणाऱ्या भारतीयांवरील 
अवलंबित्व भविष्यात जोखमीचे 
ठरू शकते, असा इशाराही 

अहवालात देण्यात आला आहे.
ऊर्जा क्षेत्रातील 

परावलंबित्वही भारतासाठी मोठे 
आव्हान असल्याचे अहवालात 
नमूद करण्यात आले आहे. देश 
सध्या आपल्या कच्च्या तेलाच्या 
गरजेपैकी सुमारे ८५ टक्के आणि 
नैसर्गिक वायूच्या गरजेपैकी 
जवळपास निम्मी गरज 
आयातीद्वारे पूर्ण करतो.

एनएसई आयपीओला 
हिरवा कंदील; 

गुतंवणकूदारानंा मोठा लाभ
मुंबई, दि. २० (प्रतिनिधी) : 

देशातील सर्वात मोठी शेअर बाजार संस्था 
असलेल्या नॅशनल स्टॉक एक्स्चेंजच्या 
बहुप्रतिक्षित प्रारंभिक समभाग विक्री 
प्रस्तावाला अखेर गती मिळाली आहे. 
जवळपास दहा वर्षांच्या प्रतीक्षेनंतर 
एनएसईने आपली मसुदा कागदपत्रे बाजार 
नियामकाकडे सादर केली असून लवकरच 
देशातील सर्वात मोठ्या आयपीओंपैकी 
एक बाजारात येण्याची शक्यता निर्माण 
झाली आहे. या प्रक्रियेमुळे दीर्घकाळापासून 
गुंतवणूक केलेल्या अनेक मोठ्या 
भागधारकांना हजारो कोटी रुपयांचा लाभ 
मिळण्याची अपेक्षा व्यक्त केली जात आहे.

एनएसईने प्रथम २०१६ मध्ये समभाग 
बाजारात सूचीबद्ध होण्याची प्रक्रिया सुरू 
केली होती. मात्र, नियामक तपास, 
कायदेशीर वाद आणि सह-स्थान 
प्रकरणाशी संबंधित प्रश्नांमुळे हा प्रस्ताव 
वारंवार पुढे ढकलला गेला. परिणामी, 
देशातील अग्रगण्य शेअर बाजार असूनही 
एनएसईला सार्वजनिक सूचीबद्धतेसाठी 
तब्बल एक दशक प्रतीक्षा करावी लागली. 
आता पुन्हा एकदा मसुदा कागदपत्रे सादर 
झाल्याने गुंतवणूकदारांच्या अपेक्षा 
उंचावल्या आहेत.

बाजारातील सूत्रांच्या माहितीनुसार, 
एनएसईचा आयपीओ सुमारे ३० हजार 
कोटी रुपयांचा असू शकतो. प्रति समभाग 
किंमत सुमारे १,९०० रुपयांच्या आसपास 
निश्चित होण्याची शक्यता वर्तवली जात 
आहे. या मूल्यांकनानुसार एनएसईचे 
एकूण बाजारमूल्य सुमारे ५७ अब्ज 
डॉलर्सपर्यंत पोहोचू शकते. त्यामुळे हा 
भारताच्या भांडवली बाजाराच्या 
इतिहासातील सर्वात मोठ्या समभाग विक्री 
प्रस्तावांपैकी एक ठरण्याची शक्यता आहे.

पेट्रोल-डिझेल 
दरकपातीची चर्चा; 

पाकिस्तानच्या 
प्रस्तावामुळे 

भारतातही उत्सुकता
मुंबई, दि. २० 

(प्रतिनिधी) : 
आंतरराष्ट्रीय बाजारात 
कच्च्या तेलाच्या 
किमतींमध्ये होत 
असलेल्या चढ-
उतारांच्या पार्श्वभूमीवर 
पेट्रोल आणि 
डिझेलच्या 
दरकपातीची चर्चा 
पुन्हा एकदा वेगाने 
सुरू झाली आहे. 
शेजारील 
पाकिस्तानमध्ये 
इंधनाच्या किमती कमी 
करण्याचा प्रस्ताव 
विचाराधीन 
असल्याच्या वृत्तांमुळे 
भारतातही या 
विषयाबाबत उत्सुकता 
वाढली आहे. मात्र, 
भारतातील 
दरकपातीबाबत अद्याप 
कोणतीही अधिकृत 

ओडिशात कोळसा वायूकरण 
प्रकल्पासाठी २५ हजार कोटींची गुंतवणूक

सन फार्माचा मोठा अधिग्रहण करार; २७१ कोटी 
रुपयांत इनोव्हकेअर लाइफसायन्सेस होणार मालकीची

परकीय भांडवल, संरक्षण, ऊर्जा आणि 
तंत्रज्ञानावरील अवलंबित्व कमी करण्याची गरज

भारतासाठी ‘नव्या स्वातंत्र्य चळवळी’ची आवश्यकता : कोटक अहवाल

घोषणा करण्यात आलेली 
नाही. माध्यमांतील 
वृत्तांनुसार, पाकिस्तान 
सरकार पेट्रोल आणि 
उच्चगती डिझेलच्या 
किमतींमध्ये मोठी कपात 
करण्याच्या प्रस्तावाचा 
विचार करत आहे. 
पेट्रोलच्या दरात प्रतिलिटर 
सुमारे ७४ रुपये आणि 
डिझेलच्या दरात प्रतिलिटर 
सुमारे ६७ रुपयांची कपात 
होण्याची शक्यता व्यक्त 
केली जात आहे. 

दोन दिवसातं 
लाखो  
कोटींची  
सपंत्ती कमी


